
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаын история да культура памятникъясöн лоысь объектъяс вылын публичнöй меороприятиеяс нуöдан пöрадок йылысь

"Собраниеяс, митингъяс, демонстрацияяс, шествиеяс да пикетируйтöмъяс йылысь" Федеральнöй оланпас олöмö пöртöм могысь, Коми Республикаын история да культура памятникъясöн лоысь объектъяс вылын публичнöй меороприятиеяс пöрадок серти нуöдöм могысь Коми Республикаса Правительство шуис:

1. Вынсьöдны Коми Республикаын история да культура памятникъясöн лоысь объектъяс вылын публичнöй меороприятиеяс нуöдан пöрадок содтöд серти.
2. Вöзйыны меставывса асвеськöдлан органъяслы збыльмöдны история да культура памятникъясöн лоысь объектъяс вылын публичнöй меороприятиеяс нуöдöм кузя мераяс, мый индöма тайö шуöмöн.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь А.Л. Черновлы.

Коми Республикаса Юралысь                                                     В.Торлопов

Сыктывкар

2007 вося июль 13 лун

148 № 

ВЫНСЬÖДÖМА 
Коми Республикаса Правительстволöн

2007 во июль 13 лунся 148 №-а шуöмöн

(содтöд)

Коми Республикаын история да культура памятникъясöн лоысь объектъяс вылын публичнöй мероприятиеяс нуöдан

ПÖРАДОК

1. Тайö Пöрадокыс артыштö "Собраниеяс, митингъяс, демонстрацияяс, шествиеяс да пикетируйтöмъяс йылысь" Федеральнöй оланпас да "Коми Республикаын культура наследие объектъяс (история да культура памятникъяс) видзан, наöн вöдитчан, паськыда тöдмöдан да государствоöн дöзьöритан юкöнын öткымын мог йылысь" Коми Республикаса Оланпас серти Коми Республикаын история да культура памятникъясöн лоысь объектъяс вылын собраниеяс, митингъяс, демострацияяс, шествиеяс да пикетируйтöмъяс нуöдöм (водзö – публичнöй мероприятие).
2. Публичнöй мероприятие котыртысь сетö Коми Республикаса олöмö пöртысь власьт уполномочитöм органö либö меставывса асвеськöдлан лöсялана органö гижöмöн публичнöй мероприятие нуöдöм йылысь уведомление.
3. Коми Республикаса олöмö пöртысь власьт орган либö меставывса асвеськöдлан лöсялана орган ыстö Коми Республикаса культура да национальнöй политика министерствоö публичнöй мероприятие нуöдöм йылысь уведомление копия:
кор публичнöй мероприятие нуöдöм йылысь уведомлениесö йöзыс сетöны сійöс нуöдан лунöдз 5 лунысь оз сёрджык – сійöс пöлучитан лунö;

мукöд лоöмтор дырйи – уведомление пöлучитан лунсянь куим лун чöжöн. 

4. Коми Республикаса культура да национальнöй политика министерство видлалö пöлучитöм уведомлениесö да сетö индöм мероприятиесö нуöдöмын позянлун (позьтöмлун) йылысь подулалöм кывкöртöд уведомление копия пöлучитан лун бöрын локтан лунысь оз сёрджык.

5. Коми Республикаса культура да национальнöй политика министерстволöн история да культура памятникöн лоысь объект вылын публичнöй мероприятие нуöдöмын позьтöмлун йылысь кывкöртöд лоö подулöн, медым Коми Республикаса олöмö пöртысь власьт орган либö меставывса асвеськöдлан лöсялана орган вермис сетны публичнöй мероприятие котыртысьлы публичнöй мероприятие нуöдан места да (либö) кад вежöм йылысь подулалöм вöзйöм.
6. Коми Республикаса культура да национальнöй политика министерствоöн публичнöй мероприятие нуöдöмын позьтöмлун йылысь кывкöртöд сетöмын подувнас лоöны:

а) кор история да культура памятникöн лоысь объектыс аварийнöй да сылöн мутасын публичнöй мероприятие нуöдöмыс вермас вöчны публичнöй мероприятиеын участвуйтысьяслöн дзоньвидзалунлы да безопасносьтлы либö культура наследие видзан объектлы лёктор;
б) кор история да культура памятникöн лоысь объект вылын планируйтан публичнöй мероприятие нуöдан каднас нуöдсьöны дзоньталан, выльмöдан либö консервационнöй уджъяс;

в) кор история да культура памятникöн лоысь объект вылын водзынджык нин планируйтöма нуöдны уна йöза культурнöй, видзöдан да экскурсия нуöдан мероприятиеяс;

г) кор публичнöй мероприятиеыс торкö история да культура памятникöн лоысь мутас вылын государственнöй учреждениеяслысь уджсö;

д) öнія законодательство серти мукöд лоöмтор дырйи.
7. Публичнöй мероприятие нуöдігöн сійöс котыртысьяс гöгöрвоöдöны публичнöй мероприятиеын участвуйтысьяслы, кутшöм тöдчанлуныс история да культура памятникъясöн лоысь объектыслöн да öлöдöны культура наследие объект тшыкöдöмысь да бырöдöмысь, сы лыдын:

öшлыны история да культура памятникöн лоысь объектлöн фасадын да интерьерын стационарнöй плакатъяс, транспарантъяс да петкöдлан-видзöдан мукöд агитация;

история да культура памятникöн лоысь объектлöн либö объектдорса мутасын участокъяс (дзоридз быдтанінъяс, газонъяс да с.в.), благоустойстволысь мукöд форма оз позь жугöдны, ёгöсьтны, на вывті ветлыны;
оз позь тшыкöдны либö бырöдны история да культура памятникöн лоысь объектъяс.
8. Публичнöй мероприятие помасьöм бöрын сійöс котыртысьяс примитöны публичнöй мероприятие нуöдан мутасын сöстöмлун вöчöм кузя мераяс. 
вудж. Исакова

4 081 пас  
